
Kashyapaproktam Vishnuparamastavam

કશ્યપપ્રોક્તં વિષ્ણુપરમસ્તવમ્

ૐ નમો ભગવતે વાસુદેવાય ।
કશ્યપ ઉવાચ ।
એકશ‍ૃઙ્ગ  વૃષાસિન્ધો વૃષાકપે સુરવૃષ અનાદિસમ્ભવ રુદ્ર
કપિલ વિષ્વક્સેન સર્વભૂતપતે ધ્રુવ ધર્માધર્મ વૈકુણ્ઠ વૃષાવર્ત્ત
અનાદિમધ્યનિધન ધનઞ્જય શુચિશ્રવઃ પૃશ્નિતેજઃ નિર્જય ॥ ૫॥
અમૃતેશય સનાતન ત્રિધામ તુષિત મહાતત્ત્વ લોકનાથ
પદ્મનાભ વિરિઞ્ચે બહુરૂપ અક્ષય અક્ષર હવ્યભુજ ખણ્ડપરશો
શક્ર મુઞ્જકેશ હંસ મહાદક્ષિણ હૃષીકેશ સૂક્ષ્મ મહાનિયમધર
વિરજ લોકપ્રતિષ્ઠ અરૂપ અગ્રજ ધર્મજ ધર્મનાભ ॥ ૧૦॥
ગભસ્તિનાભ શતક્રતુનાભ ચન્દ્રરથ સૂર્યતેજઃ સમુદ્રવાસઃ અજ
સહસ્રશિરઃ સહસ્રપાદ અધોમુખ મહાપુરુષ પુરુષોત્તમ સહસ્રબાહો
સહસ્રમૂર્તે સહસ્રાસ્ય સહસ્રસમ્ભવ સહસ્રસત્ત્વં ત્વામાહુઃ  ।
પુષ્પહાસ ચરમ ત્વમેવ વૌષટ્ ॥ ૧૫॥
વષટ્કારં ત્વામાહુરગ્ર્યં  મખેષુ પ્રાશિતારં સહસ્રધારં ચ
ભૂશ્ચ ભુવશ્ચ સ્વશ્ચ ત્વમેવ વેદવેદ્ય બ્રહ્મશય બ્રાહ્મણપ્રિય
ત્વમેવ દ્યૌરસિ માતરિશ્વાસિ ધર્મોઽસિ હોતા પોતા મન્તા
નેતા હોમહેતુસ્ત્વમેવ અગ્ર્ય વિશ્વધામ્ના ત્વમેવ દિગ્ભિઃ સુભાણ્ડ ॥ ૨૦॥
ઇજ્યોઽસિ સુમેધોઽસિ સમિધસ્ત્વમેવ મતિર્ગતિર્દાતા ત્વમસિ ।
મોક્ષોઽસિ યોગોઽસિ ।
સૃજસિ ।
ધાતા પરમયજ્ઞોઽસિ સોમોઽસિ
દીક્ષિતોઽસિ દક્ષિણાસિ વિશ્વમસિ ।
સ્થવિર હિરણ્યનાભ નારાયણ
ત્રિનયનઆદિત્યવર્ણ આદિત્યતેજઃ મહાપુરુષ ॥ ૨૫॥

પુરુષોત્તમઆદિદેવ સુવિક્રમ પ્રભાકર શમ્ભો સ્વયમ્ભો ભૂતાદિઃ
મહાભૂતોઽસિ વિશ્વભૂત વિશ્વં ત્વમેવ વિશ્વગોપ્તાસિ પવિત્રમસિ
વિશ્વભવ ઊર્ધ્વકર્મ અમૃત દિવસ્પતે વાચસ્પતે ઘૃતાર્ચે અનન્તકર્મ
વંશ પ્રાગ્વંશ વિશ્વપાસ્ત્વમેવ વરાર્થિનાં   વરદોઽસિ ત્વમ્ ।
ચતુર્ભિશ્ચ   ચતુર્ભિશ્ચ   દ્વાભ્યાં પઞ્જભિરેવ ચ ।
હૂયતે ચ પુનર્દ્વાભ્યાં તુભ્યં હોત્રાત્મને નમઃ ॥ ૧॥
ઇતિ વામનપુરાણે ષડ્વિંશાધ્યાયાન્તર્ગતં 

કશ્યપપ્રોક્તં વિષ્ણુપરમસ્તવં સમાપ્તમ્ ।
વામનપુરાણ । અધ્યાય ૨૬/૧॥

